
DENUNYAWƆE ƑE NYENYE 

 

Ame ƒe nyenye le denunyawɔewo me, esi me ameha siwo nye dunyagblɔgblɔ, 
nutome, denyigba, kɔta kple xɔseha ƒe ƒuƒoƒowo kpɔa wo ɖokuiwo lena la, le 
asixɔxɔnana gbegbɔgblɔ, nuwɔnawo, dekɔnuwo kpakple dzixɔsewo me.  

Ele vevie be miabu tame le denunyawɔewo ƒe nyenye ŋu le esime ameha siwo 
le wo ɖokuiwo kpɔm be yewokɔ mo la, le denunyawɔe kple dzidzime xaxawo me tom. 
Nyateƒe wònye be ŋuɖoɖo le go vovovowo me na denunyawɔe ƒe nya sia, abe : 
hahomegbenɔnɔ, susumekakanunya, hotunyaŋutinunya gome, eye ame ɖe sia ɖe kpɔ 
mɔnu adzro nu me kuɖe esia ŋu abe ale si wòdii ene. Le hahomeŋutinunya sia ƒe nya 
nu, eye vevitɔ le denunyawɔe ƒe nyenye gome la, asixɔxɔ kple dzixɔse kawoe nɔnɔme 
sia lɔ ́ɖe nu? 

Vavã, le ɣeyiɣi didi aɖe me tsã la, womekpɔnae be denunyawɔe le Afrika nyigba 
me o, ke boŋ wobunae be abunɛnuwo alo bometsinuwo sɔŋ ko wowɔna le anyigba ma 
dzi. 

Evɔ asixɔxɔ si le Afrika denunyawɔewo me la dzéna vevitɔ le ƒome me, haho 
me, dɔwɔwɔ, dzèdze, amenɔewobubu kple kadede nyuitɔ si nɔa amewo dome la me. 
Le kpɔɖeŋu me, le dunyawogbɔblɔ gome la, esia dzéna le ale si ame aɖe kua eɖokui 
ɖe dunyagblɔha aɖe ŋu alebe woʋlina ɖe du hena ŋgɔgbedede. Woagate ŋu kpɔe le 
ale si wotsòa du eye fia kple asafowo kpakple tsyãmiwo ƒoa ƒu hekplɔa du la ene. 
Le haho me la, denunyawɔe dzéna gbe sia gbe le miaƒe nukpɔkpɔ kple ale si mielé 
kɔnuwo kple tɔgbui dekɔnuwo me ɖe asi vevie la me. Le kpɔɖeŋu me, nenye be woaɖe 
srɔ ̃le dekɔnu nu la, ele be woaxe tabianu ɖe ŋugbetɔ la ta ; esia nana be ŋutsua kple 
nyɔnua siãa nɔa kadede nyui aɖe me, eye ƒome eveawo hã nɔnae nenema ke. 

Le gadimɔnunyawo gome la, wokpɔa denunyawɔewo le dɔ si aɖè vi na ame la 
me. Le Mobawo gbɔ la, woƒe agbledede, lãnyinyi kple ale si ŋutsuwo yɔa ʋu hetua ga 
kpakple ale si woɖaa wo deha la, ɖea denunyawɔe la fiana. OKONKWO si nye ame 
vevitɔ le Chinua ACHEBE ƒe agbalẽ « Le monde s’effondre » me la, nye agbledela gã 
aɖe, eye wòɖo ava geɖewo.  



Le denuwɔna ŋutɔ gome la, woakpɔ ale si amewo nɔa ƒuƒoƒo me heɖua 
tɔgbuizãwoe. Ale si, le kpɔɖeŋu me, wowɔa Soɖabi ŋudɔ le denuwɔnawo me. 
Wogakpɔnae le ŋkɔtsɔtsɔ na vidziwo me. Le Gɛw̃o gbɔ la, woɖoa ŋkɔwo abe Laté, Foli, 
Ɖéɖé, Kɔkɔɛ kpb… ƒometɔnyenyee tsɔa hahomenɔnɔ naa ame. Vi siwo tso Glidzi 
fiaƒome me la tsɔa ƒomeŋkɔ be LAWSON. 

Afrikatɔwo la, xɔsetɔwo wonye ; dzixɔsea dea dzo lãme na wo hena dɔwɔwɔ. 
woƒona mlana xexeame gbɔgbɔwo, abe Egypte gbɔgbɔwo ene, ale be agblenukuwo 
nanyo, adegbe kple nuŋeŋe nadze edzi nyuie. Dzɔgbevɔẽtɔe la, egbe gbɔgbɔme 
tsɔtsiwo alo dzixɔsewo meʋãa ame ɖe dɔnyuiwɔwɔ ŋu o. Le esia nu hã la, dzixɔse ate 
ŋu azu denunyawɔe nenye be woɖe amlimanunyenye ɖa le eme.  

Nu si le vevie lae nye be miado miaƒe Afrika denunyawɔewo ɖe ŋgɔ, to egbɔ be 
yevuwo ƒe denuwɔnawo le tsakatsaka dem eme, heledidim be yeamui ƒu anyi gɔ ̃hã la. 
Le esia nu, edze be woatu avɔlɔƒ̃e si anɔ afrikavɔwo ko lɔm̃, woanɔ lokpo lɔm̃ eye 
woanɔ afrikakpewo xɔasi abe dzonuwo hã mèm. 

Denuyawɔe ƒe nyenye ɖe gbeƒã denunyawɔe vovovoawo katã ƒe sɔsɔe ɖe 
wonɔewo nu, eye ɖeke meté enɔvia ɖe tó o. Ale, nenye be denunyawɔe ƒe nyenye xɔ 
anyi nɔ eye kadede yeye ge ɖe denunyawɔe vovovoawo me la, ele na mi be, miaʋu 
mia ɖokuiwo na denunyawɔe tutɔwo hã, gake mialé mia tɔgbuiwo ƒe denuwɔnawo ƒe 
asixɔxɔ me ɖe asi gobii. 

